
1 Inngangur 
Húsið Skólavörðustígur 37 er byggt sem spítali árið 1932 með niðurgrafinn kjallara og 
fjórar hæðir, sjá mynd 1. Byggingunni hefur verið vel við haldið og er í góðu ásigkomulagi.  

Árið 1954 var hús byggt upp að hornhúsinu Skólavörðustíg 37. Það hús er jafnhátt og 
svipað að stærð og Skólavörðustígur 37. Gaflveggir húsanna liggja samhliða, en húsin 
eru ekki tengd saman samkvæmt fyrirliggjandi teikningum, það er að segja burðarvirki 
húsanna eru óháð hvort öðru.  

2 Byggingarefni 
Veggir:  
Í húsinu eru steyptir veggir, án steypustyrktarjárna. Á teikningum segir þó að 2 stk 8mm 
rúnnjárnum sé komið fyrir í kringum glugga, sem er sáralítið járnamagn.    

Á teikningum segir að í neðri hluta flesta veggi skuli nota steypublöndu 1:2:3 (samsvarar 
C30/37 samkvæmt Aalborg Portland), en steypublöndu 1:3:5 í efri hluta veggja sem 
samsvara ekki nema C12/15 í ÍST EN 1991-1-1:1994 (núgildandi steypustaðall).  

Þykkt veggja er breytileg eftir hæðum. Útveggir eru 0,4m á þykkt í kjallara en 0,25m á 3. 
og 4. hæð. Innveggir eru 0,18m þykkir í kjallara en 0,14m á 3. og 4. hæð.  

Gólfplötur:  
Gólfplötur og bitar eru úr járnbentri steinsteypu, þ.e. með steypustyrktarjárnum 
samkvæmt útgefnum teikningum. Á teikningum kemur fram að í plötur skuli nota 
steypublöndu 1:2:3 sem, eins og áður getur, svara til C30/37 steypu samkvæmt 
núgildandi staðli.  

Gólfplötur í húsinu eru ekki nema 11 – 13 cm þykkar. Þær standast því ekki 
formbreytingarkröfur núgildandi byggingarreglugerðar samkvæmt gr. 8.2.4 eða kröfur 
reglugerðar um hljóðburð, þó hér verði eingöngu fjallað um burðarvirki.  

Á teikningum er ekki tekið fram hvaða gerð af járnum eru notuð, en frágangur járna og 
dagsetning teikninga bendir til þess að um rúnnjárn sé að ræða. Járn eru t.d. „ankeruð“ 
með því að krókbeygja þau í endann, sem var gert þegar um rúnnjárn var að ræða. 
Rúnnjárn eru sívöl, slétt járn án kamba. Því er reiknað með að flotspenna járna sé fyk = 
235 MPa.  

Mynd 1: Arkitektateikning af Skólavörðustíg 37 dagsett 1932.  

3 Eiginþyngd og notálag á gólfplötur – breytingar í kjallara og 
4. hæð  
Eiginþyng: 
Gólfplöturnar eru þunnar eins og áður segir, sem setur því skorður hvað þær geta borið. 
Samkvæmt fyrirliggjandi upplýsingu er fyrirhugað að flota gólfin með þunnri ílögn (reiknað 
er með 10-15mm ílögn í útreikningum) og að gólfefni þar ofan á verði parket eða flísar 
(reiknað er með 12mm flísum í útreikningum).  

Notálag:  
Hvað notálag varðar er tekið fram á járnateikningu, Bl.1 frá 1932, að: „íbúðarherbergi séu 
hönnuð fyrir 200 kg/m2 (2 kN/m2) en svalir, stigar og gangar fyrir 300 kg/m2 eða 3 kN/m2. 
Notálag er það álag sem stafar af fyrirhugaðri notkun húss og er breytilegt eftir því um 
hvaða starfsemi er að ræða.  

Þetta álag, 2 – 3 kN/m2, sem gólfplötur hússins er hannaðar til að bera, samræmist 
kröfum núgildandi álagsstaðals ÍST EN 1991-1-1:2002 fyrir íbúðarhúsnæði og legudeildir 
spítala, þ.e. starfsemi í flokki A, (category A), sjá töflu 6.1 í staðlinum. Álagið 2 kN/m2 er í 
lægri kantinum fyrir skrifstofubyggingar (category B) og veitingarstaði í flokki C1 (category 
C1): „areas with table, etc. e.g. areas in schools, cafés, restaurants, dining halls, reading 
rooms, receptions” en þó innan þeirra marka sem staðallinn setur (neðri mörk). 
Umrætt notálag sem plöturnar eru hannaðar til að þola, er of lítið fyrir starfsemi í flokki 
C2-C5, sjá töflu 6.1 og 6.2 í staðlinum hér á eftir.  

Mikilvægt að taka mið af þessum hönnunarforsendum gólfplatnanna. Breyting á starfsemi 
má ekki verða til þess að álag á plötur verði meira en þær eru hannaðar fyrir.  

3.1 Breytingar í kjallara 

Fyrirhugað er að lækka gólfið í kjallara um 0,50m. Það hefur í för með sér að steypa þarf 
undirstöður undir núverandi veggi, þannig að þeir lengjast / síkka um tæpan metra. 
Stálsúlur eru settar innan á kjallara meðan á lækkun gólfs stendur til að styðja veggi 
gagnvart jarðvegsþrýstingi og umferðarálagi sem hvílir á kjallaraveggjunum.  

 

Frumhugmynd vegna styrkinga á undirstöðum tilheyrandi lækkun botnplötu. 

3.2 Breytingar á 1-3. hæð. 

Á fyrstu hæð er fyrirhugaður veitingastaður sem fellur í flokk C1 skv. töflu 6.1 og eins og 
fyrr segir þá eiga núverandi gólf að þola það álag. Sama á við um gólfplötur 2. og 3. 
hæðar þar sem fyrirhugaðar eru íbúðir. 

3.3 Breytingar á 4. hæð: 

Á 4. hæð eru fyrirhugaðar breytingar m.a. á þaki hússins. Samkvæmt fyrirliggjandi 
forsendum er gert ráð fyrir að breytingar á fjórðu hæð verði úr léttvirki, þannig að þyngd 
hennar verði nánast sú sama og fyrir breytingar. Notálag á gólfplötu 4. hæðar lendir í 
flokki A skv. töflu 6.1. „areas for domestic and residential activities“. Samkvæmt því eiga 
gólfplötur 4. hæðar að standa undir þeim væntingum sem eru um notkun hæðarinnar 
með þeim fyrirvara að burður undir þeim verði ekki rýrður.   

4 Jarðskjálftakort – „Location on Hazard map of Reykjavik“  
 

 

Mynd 2: Myndin sýnir jarðskjálftakort Reykjavíkursvæðisins samkvæmt núgildandi 
jarðskjálftastaðli ÍST EN 1998-1:2004.  

4.1 Jarðskjálftaálag 

Forathuganir leiddu fljótlega í ljós að byggingin stenst ekki það jarðskjálftaálag sem búist 
er við að ríði yfir Reykjavíkursvæðið, sjá mynd 2. Til fróðleiks skal þess getið að fyrsti 
jarðskjálftastaðallinn á Íslandi, ÍST 13, tók gildi 1967. Húsið er byggt 1932.  

Samkvæmt mæliniðurstöðum þriggja hröðunarmæla nálægt húsinu, hefur byggingin til 
þessa aðeins orðið fyrir skjálftahröðun sem er um 50 – 60% af jarðskjálftahröðun 
staðalsins. Byggingin er, eins og áður segir, nánast án járnbendingar í veggjum. Það gerir 
henni erfitt fyrir í jarðskjálftaátökum.   

Árið 1954 var hús byggt upp að Skólavörðustíg 37. Óvíst er um hegðum þess í 
jarðskjálfta, t.d. hversu mikil hætta er á að það sláist utan í hús nr. 37 með tilheyrandi 
skemmdum. Hegðun þess húss er ekki umfjöllunarefni hér og utan verksviðs hönnuða.  

Í samræmi við kröfur byggingarreglugerðar, þarf að styrkja húsið nægjanlega til að 
standast núgildandi jarðskjálftakröfur. Jarðskjálfthönnunin er unnin í samráði við 
sérfræðinga verkfræðistofunnar Buro Happold í Lundúnum.  

Forhönnun byggingar hefur miðað við að styrkja húsið gagnvart jarðskjálfta án þess að 
grafa frá því að utanverðu eða styrkja það utanhúss. 

Í ágúst 2024 var farið með arkitekt og eiganda hússins yfir þær leiðir sem færar eru til að 
styrkja húsið. Að ósk eiganda var ákveðið að halda áfram með þá leið sem tók minnst 
pláss og felst í því að styrkja veggi með koltrefjaborðum. 

Koltrefjaefni sjálft þolir eld með ágætum, en það gerir epoxy-límið ekki. Að þessu þarf 
einnig að huga þegar steypustyrktarjárn eru límd inn í steypu með epoxy-lími eða álíka 
efnum. Því þarf að huga að brunavörnum styrkinga í samráði við brunahönnuð hússins 
og framleiðanda efnisins. 

Hvort hægt er að nota koltrefjaborða til styrkingar, ræðst af viðloðun þeirra við yfirborð 
steypunnar. Hreinsa þarf veggi vandlega af allri málningu og óhreinindum áður en 
borðarnir eru límdir á steypuna. Til að sannreyna forsendur, verður söluaðili/framleiðandi 
borðanna að mæla viðloðun þeirra við steypuna á staðnum.  

Í kjallara þarf að steypa nýjar undirstöður undir veggi. Tengingar á fyrirhuguðum 
koltrefjastyrkingum við undirstöður hússins hafa á þessu stigi ekki verið hannaðar. 

5 Jarðskjálftaróf – “Design spectrum” 
Hér að neðan er tilgreint það jarðskálftaálag sem byggingin skal þola samkvæmt 
núgildandi staðli, ÍST EN 1998-1:2004:  

 

According to 3.2.2.1 (4) and 3.2.2.2 (2)P in the national annex to EN 1998-1:2004, Type 
1 spectrum shall be used for seismic design in Iceland.  

where   

TB = 0.15 sek Table 3.2, ÍST EN 1998-1 

TC = 0.40 sek 3.2.2.1 (14), 3.2.2.2 (2)P,  
National Annex 

TD = 2.00 sek Table 3.2, ÍST EN 1998-1 

ag = γl agR  = 1.0·0.10∙g= 0.10·g 3.2.1, ÍST EN 1998-1 

where       γl   = 1.0 is used.  4.2.5 (5),  

 

                 agR = 0.10∙g Figure 2 Hazard map of 
Reykjavik 

S = 1.0 Ground type A Table 3.2, ÍST EN 1998-1 

q  behaviour factor   ÍST EN 1998-1 

Viðauki A. Frumtillögur vegna styrkinga með koltrefjaborðum 

Skipulagsfulltrúi co/ Borghildur  Sturludóttir

 

Í framhaldi af ósk um fund v/ Skólavörðustigs 37 þá er hér smá samantekt vegna verkefnisins:

• Eignin að Skólavörðustig 37  sem var í eigu ríkisins, var sett á sölu á árinu 2023 og eignaðist   
félagið SK.37 ehf. húsið sem hafði verið hluti af  húsakosti Ríkisspitala seinustu áratugina.

• Ytra útlit hússins fellur undir "varðveislu götumyndar" þ.e. ytra útlit húss skal varðveitt 

• Í upphafi  sáu nýjir eigendur fyrir sér að breyta notkun eignarinnar þannig að á fyrstu hæð   
ásamt kjallara yrðu innréttaður veitingastaður og verslun, á annari hæð yrði listagalleri en á þriðju 
og fjórðu hæð yrðu gerðar íbúðir. Þá hefur jafnframt verið lagt til að setja á núverandi þak eigna-
rinnar stærri kvisti en ytra útliti hússins yrði látið halda sér að öðru leyti

• Við hér á Nordic vorum fengnir til að aðstoða nýja eigendur með verkefnið, en eitt af fyrstu verkum 
okkar var einmitt að kynna fyrir ykkur á skipulaginu hugmyndir nýrra eigenda um notkun hússins, 
hvort rými væri fyrir nýjum veitingastað á þessum stað á Skólavörðustígnum  en einnig gengum 
við á fund Péturs Ármannssonar  hjá Minjastofnun og kynntum fyrir honum hugmyndir nýrra eig-
enda um kvisti á þaki hússins.

• Í ljós kom að það var rými fyrir nýjan veitingastað og verslun á þessum stað á Skólavörðustígnum, 
en einnig fékkst meðbyr hjá Minjastofnun við hugmyndum um kvisti á þaki ásamt minniháttar 
breytingum á hæðum glugga á jarðhæð og efstu hæð.

• Á þessum tímapunkti voru, auk Nordic fengnir að verkinu fl eiri hönnuðir, verkfræðistofan VSÓ 
Ráðgjöf til að skoða uppbyggingu burðarvirkis hússins, sem að reist var árið 1934, með það í 
huga að kanna styrk þess og hvaða möguleikar væru á að styrkja það til að mæta nútímakröfum 
varðandi stöðugleika burðarvirkjanna.  

• Við umræddar kannanir VSÓ kom í ljós að eignin að Skólavörðustig 37 er án járnbendinga í                   
berandi út- og innveggjum, einhver járn eru í kringum glugga og gólfplötur eru járnbentar með 
lágmarksbendingu líkt og gert var á fyrstu árum steyptra húsa í Reykjavík. Við þessar upplýsingar 
var mönnum nokkuð brugðið því ekki var mögulegt að nýta húsið áfram nema að styrkja húsið 
á þann hátt að steypa innnan á alla burðarveggi nýja steypta veggi (hús inni í húsinu) og styrkja 
plötur samtímis svo að húsið uppfylli jarðskjálftakröfur þannig að hægt verði að nýta húsið áfram, 
en sú aðgerð er fl ókin og afar kostnaðarsöm.  þessu tengdu voru tekin steypusýni úr veggjum 
hússins að Skólavörðustig 37 sem sýndu að steypan frá 1934 var mjög léleg og talsvert af stóru 
grjóti í henni sem gerir hana enn veikari, sjá meðfylgjandi skýrslu frá VSÓ þessu til staðfestingar.

• Í framhaldi af því sem að hér hefur verið rakið þá er það ósk núverandi eigenda eignarinnar að 
Skólavörðustig 37 að fá að taka núverandi eign niður en þess i stað að byggja á lóðinni nýtt hús 
með því útliti sem kynnt hefur verið með nýjum aðaluppdráttum, þar af leiðandi með sömu hæð á 
þaki og þakbrúnum og núverandi eign.  Umfang eignarinnar á lóðinni yrði það sama nema hvað 
að sótt yrði um heimild til að kjallari nýrrar byggingar gengi út að lóðarmörkum til norðurs og en 
þar yrði þak klætt torfi  / grasi.  Núverandi götumynd myndi halda sér óbreytt, hæðir, og útlit húss-
ins að fráskildum áður nefndum breytingum sem nú þegar hafa fengið umsögn frá minjastofnun. 

• Þá er einnig gott að það komi fram að fulltrúar eigenda ásamt arktektum hafa gengið á fund 
starfsmanna Minjastofnunar og byggingarfulltrúa  í Rvk. og viðrað framkomnar hugmyndir um 
niðurtöku hússins og fulltrúar fyrrnefndra embætta þá tjáð sig þannig að ekki sé andstaða þar 
innandyra sé farin sú leið sem hér hefur verið lýst að framan að varðveita götumynd hússins að 
Skólavörðustig og Kárastíg.......... !

Með þessum aðgerðum yrði tryggt að ný bygging á lóðinni með útlit núverandi byggingar myndi upp-
fylla gildandi kröfur til burðarvirkja og aðrar þær kröfur sem gerðar eru til nýbygginga í dag svo sem 
ferilmála, lagna, hljóðvistar og allra tæknimála.       



Kjallari

Stærðir - Hæðir

Yfi rlit hæða og breytingar Stærðir og hlutfallstölur
Hugmyndir um að stækka kjallara að lóðarmörkum, með grasi á 
þaki og þakgluggum.

Núverandi skráning byggingar skv. HMS : 1065m2

Lóð: 242m2

Nýtingarhlutfall: 1065/242= 4,4

Eftir breytingu:

Stærð byggingar A-Rými: 1021,0m2

Lóð: 242m2

Nýtingarhlutfall eftir breytingu: 1021/242= 4,2

Sneiðing

Hugmynd að stækkun kjallara







 

 

 

Reykjavík, 13. mars 2025 

USK25010295 

 

Skólavörðustígur 37 – Fyrirspurn til skipulagsfulltrúa ,ósk um breytingu á 

deiliskipulagi  

 
Á embættisafgreiðslufundi skipulagsfulltrúa 27. febrúar 2025 var lögð fram fyrirspurn 
Sigurðar Hallgrímssonar, dags. 27. janúar 2025, um breytingu á deiliskipulagi reits 
1.182.3, Kárastígsreits, vegna lóðarinnar nr. 37 við Skólavörðustíg sem felst í að rífa 
niður húsið og endurbyggja með sama útliti en þó nýrri útfærslu á kvistum og að byggja 
kjallara að norður lóðarmörkum. Einnig er lögð fram samantekt ásamt yfirliti hæða og 
breytinga, ódags., skýrsla VSÓ Ráðgjafar, dags. 24. september 2024, um 
hönnunarforsendur burðavirkja og samantekt á niðurstöðu frumathugunar, umsögn 
Minjastofnunar Íslands, dags. 6. febrúar 2025. Fyrirspurninni var vísað til umsagnar 
verkefnastjóra.       

Aðalskipulag Reykjavíkur 2040         Gildandi deiliskipulag                     Ljósmynd, Skólavörðustígur 37 

Skipulag í gildi 

Aðalskipulag: Í gildi er Aðalskipulag Reykjavíkur 2040, samþykkt í borgarstjórn 
Reykjavíkur þann 19. október 2021 og birt í B-deild stjórnartíðinda þann 18. janúar 
2022. Skv. aðalskipulaginu tilheyrir lóðin miðborgarsvæði.  

Deiliskipulag/ Hverfisskipulag: Í gildi er deiliskipulagið Kárastígsreitur austur samþykkt í 
borgaráði dags 27. ágúst 2008 með síðari breytingum. Samkvæmt gildandi 
deiliskipulagi er Skólavörðustígur 37 með verndun götumyndar í dökkgulum flokki, 
einnig er húsið verndað vegna aldurs. Samkvæmt gildandi Aðalskipulagi Reykjavíkur er 
hverfisvernd á svæðinu þar sem megin markmið er að varðveita og styrkja þau 
einkenni og það heildaryfirbragð gamla bæjarins sem gera hann einstakan og 
eftirsóknarverðan stað í alþjóðlegu samhengi - varðveita og styrkja söguleg og 
fagurfræðileg einkenni.  

Samkvæmt gildandi deiliskipulagi er lóðin fullbyggð.  

Umsögn 

Húsið á lóð nr. 37 við Skólavörðustíg er steinsteypt þriggja hæða hús með kjallara og 
risi sem var byggt árið 1933. Húsið er teiknað af Arinbirni Þorkelssyni og var  
upphaflega byggt sem sjúkrahús kvenfélagsins Hvítabandsins.  

Samkvæmt húsakönnun sem gerð var samhliða deiliskipulagsvinnunni kemur fram að 
Hvítabandið beri einkenni steinsteypuklassík sem mótaðist á Íslandi í upphafi 
steinsteypualdar. Skólavörðustígur 37 hefur lítið breyst frá því að það var byggt. 
Samkvæmt húsakönnuninni hefur húsið listrænt gildi sem steinsteypuklassík og 



 

 

 

menningarsögulegt gildi sem tengist heilbrigðismálum á Íslandi og að húsið var byggt 
samkvæmt hugmyndum um randbyggð frá þriðja áratugi 20.aldar.  

Húsið hefur mikið menningarlegt og listrænt gildi auk þess er húsið áberandi og 
mikilvægt í sögu Reykjavíkur. Eldri arkitektúr eru mikilvægur og gefur miðbænum 
sérstaka ímynd sem er mikilvægt að standa vörð um.  

Samkvæmt skýrslu VSÓ sem fylgir erindinu, byggir matið á  breytingum sem þyrfti að 
gera vegna ætlaðrar notkunar á húsinu. Ætla má að ef notkunarbreytingar á eldri 
svæðum borga kallaði á niðurrif húsa yrði lítið eftir af þeim sögulegu svæðum sem 
þykja nú eftirsóknarverð til heimsókna og skoðunar. Lagt er til að notandi skoði hvað sé 
hægt að gera til að halda húsinu og finni því annars e.a. starfsemi sem krefst ekki 
niðurrifs. 

Ljóst er að varðveislugildi hússins að Skólavörðustíg 37, Hvítabandsins, er mjög mikið, 
bæði hvað varðar sögu heilbrigðisþjónustu á Íslandi og byggingarlistasögu. Ef húsið 
hverfur af sjónarsviðinu rofnar því sterkur þráður sem mikilvægt er að viðhalda í 
sögulegu samhengi þjóðar. Ef hús er rifið og byggt að nýju verður alltaf eitthvað, bæði 
óáþreifanlegt og gerð, sem hið nýja hús getur ekki við haldið eða uppfyllt og því mikil 
hætta á að minni, sem mikilvægt er í þróunarsögu samfélagsins fari forgörðum, 
gleymist. 

Niðurstaða 

• Neikvætt samanber umsögn hér að ofan.  

• Lagt er til að notandi skoði hvað sé hægt að gera til að halda húsinu og finni því 
annars e.a. starfsemi sem krefst ekki niðurrifs. 

 

Skipulagsfulltrúi Reykjavíkur  

 

Vakin er athygli á að fyrirspurn um afstöðu skipulagsfulltrúa til erindis byggir á innsendum gögnum og 

verður ekki lögð að jöfnu við formlega umsókn og svar í slíku tilfelli getur eðli máls samkvæmt ekki talist 

stjórnvaldsákvörðun. Afgreiðsla skipulagsfulltrúa á fyrirspurnum felur því ekki í sér lokaákvörðun og veitir 

ekki heimild til framkvæmda. 

